
La representación recrea un escenario post-catás-
trofe, pero deriváu d’una situación d’esaniciu, 

d’escaezu. Nesi contestu performánticu, la llínia 
dramática marcada polos poemes y que-y apurre 

un desendolque al espectáculo ye clara; pártese de 
temes más o menos comunes na poesía o  la 

lliteratura asturiana d’anguaño, como la derrota, la 
idea de país, de casa o patria; dende’l caos o 

l’arreuncia viáxase hacia la creación d’una nueva 
realidá sobre les murueques del desaniciu. 

¿por qué?
L’espectáculu ye’l resultáu de la busca ya investiga-

ción sobre’l baille tradicional, rescatando la so 
enxundia, y sometiéndolu a un procesu de decons-

trucción, pa crear otra realidá diferente dientro de 
la que tamién tien espaciu’l soníu, la lliteratura o la 

xestualidá. 

